Gwasanaethau Boreol i Ysgolion Uwchradd  -  gol. Catrin Lewis


Agwedd at Waith
· Emyn

· Mae rhai pobl yn gweithio’n rhy galed (workaholics) – mae rhai yn rhy ddiog bron i godi o’r gwely! 
·  Mae’r Beibl yn canmol ymdrech a gwaith caled.  Mae’n dechrau trwy ddweud fod Duw ei hun yn un sy’n gweithio.  Cawn yr hanes am Dduw yn creu y byd yn Genesis pennod 1.

· A dyma eiriau Iesu Grist pan gafodd ei feirniadu am iacháu pobl ar y Sul – "Mae fy Nhad yn dal ati i weithio drwy'r amser, felly dw innau’n gweithio hefyd."
· Mae gwaith yn bwysig.  Mae’r Beibl yn dweud hyn - 
· Darlleniad – 1 Thesaloniaid 4:11-12
11 Dylech chi wneud popeth allwch chi i gael perthynas iach â phobl eraill. Dylech gynnal eich hunain a gweithio’n galed, yn union fel dwedon ni wrthoch chi. 12 Wedyn bydd pobl sydd ddim yn Gristnogion yn parchu’r ffordd dych chi'n byw, a fydd dim rhaid i chi ddibynnu ar neb arall i’ch cynnal chi.
· 2 Pedr 1:5-8     
Dyma'n union pam dylech chi wneud popeth posib i sicrhau fod daioni yn nodweddu eich cred. Wedyn dylai pob un o’r pethau sy'n dilyn ddeillio o hynny yn eu tro: doethineb, 6 hunan-reolaeth, dyfalbarhad, byw’r bywyd mae Duw am i chi fyw, 7 perthynas iach gyda’ch gilydd, a chariad cwbl ddiamod. 8 Os ydy'r pethau hyn yn dod i nodweddu'ch bywyd chi fwyfwy bob dydd, byddwch chi’n tyfu ac yn aeddfedu fel pobl sy’n adnabod ein Harglwydd Iesu Grist. 
· Gweddïwn
Ein Tad,


Diolch am wythnos newydd.  Helpa ni, O Dduw, i roi ein gorau i’n gwaith, gan geisio dy wasanaethu di.  Helpa ni i wneud ein gorau glas ymhob tasg ac ymhob pwnc yn yr ysgol.  Diolchwn i ti am gwmni ein gilydd yn yr ysgol o ddydd i ddydd. 
Amen 

